
C
hega aos andeis das
nosas librerías a que
constitúe a entrega

número 177 de Grial, a Re-
vista Galega de Cultura que
edita Galaxia e que, na ac-
tual andaina, está dirixida
por Víctor F. Freixanes e
Henrique Monteagudo.

Unha reflexión acerca do
sistema, das estratexias e,
nalgún caso, das políticas
educativas da nosa sociedade
contemporánea: velaí a pro-
posta –como ben significa
Víctor Freixanes desde a ini-
cial “Carto do editor”- que
Grial leva adiante deste nú-
mero, cuxas liñas mestras fo-
ron deseñadas polo profesor
Xan Bouzada, e que leva,
precisamente, por título
“Desafíos da educación”.

Desta maneira, ao longo
das páxinas da revista apare-
cen os artigos da man de
Mariano Fernández Enguita,
“Escola e cidadanía na era
global” onde o autor incide
acerca do proceso de educar
na tolerancia e, consecuente-
mente, no coñecemento do
“outro”; Jurjo Torres-Santo-
mé, “Xustiza curricular e so-
cieddes informacionais e do
coñecemento” –analizando
os obstáculos para unha
educación en contra da dis-
criminación”.; José Antonio
Caride e Héctor Pose Porto
que escriben arredor de “Co-

m u -
n i d a d e s
que educan”;
Rafael Feito Alonso
sobre “Educar no século
XX” e Jordio Adell, “Novas

t e c -
nolo-

xías na
f o r m a c i ó n

presencial. Do curso
online ás comunidades de

aprendizaxe”, onde o autor
incide no feito de que o co-
ñecemento non é o simple
resultado da acomulación,
sen máis, de información,
senón “o resultado da activi-
dade cognitiva do indivi-
duo” toda vez que “a cogni-
ción é un proceso adaptati-
vo, que funciona para facer
máis viable a conduta do in-
dividuo nun contorno parti-
cular”.

Pero Grial contén tamén
outros traballos, ademais
dos xa citados, que versan
arredor doutros apartados
culturais. Tal é o caso, por
exemplo, da análise que leva
a cabo Henrique Monteagu-
do acerca de Ramón Piñeiro
–“Ramón Piñeiro, a Edito-
rial Galaxia e a Real Acade-
mia Galega (1950-1962”-,
Albino Prada Blanco –“Gali-
cia: poboación e territorio II.
Consecuencias e custos da
dispersión” ou “Un domini-
co galego na condenación de
Galileo”, de Francisco Díaz-
Fierros Viqueira.

Finalmente, a revista
presenta as habituais sec-
cións de “Documentos”,
“Cración”… que configuran
un novo número que recibi-
mos con ledicia.

VV. AA., Grial, nº 177, Ed.
Galaxia, Vigo, 2008, 147
páxinas.

A
loita permanente de Xoán Xesús González de
M. Seixo Pastor atópase dentro da Colección
“O Fardel da Memoria” de Edicións A Nosa

Terra, imprescindíbel para a restauración da me-
moria histórica contemporánea de Galiza. A Mar-
cos Seixo Pastor debémoslle o seu labor investiga-
dor e divulgador sobre Blanco Torres ou o propio
Xoán Xesús González; sobre este último é o res-
ponsábel da edición da obra narrativa A modelo de
Paco Asorei , da pequena obra teatral  Felisa (Edi-
cións Fervenza, 2007) -que permanecía inédita até
que chegou ás súas mans- e da  biografía Xoán Xe-
sús González. Canteiro, xornalista, escritor e político.
Marcos Seixo pertence a esta nova xeración de in-
vestigadores que parten do seu compromiso co lu-
gar no que se asentan e demostran que as persoas
sobre as que investigan, neste caso Blanco Torres ou
Xoán Xesús González, van tecendo o mapa da
identidade de Galiza. Nesta obra entramos máis
profundamente na biografía do mozo humilde da
aldea de Sevil que se fai a si mesmo canteiro, mes-
tre, xornalista, avogado e escritor. Metáfora dese
país que tamén re-constrúe a súa identidade entre
o agrarismo, as reivindicacións obreiras e a cultura.
O libro demostra que o de Sevil foi capaz de resol-
ver, con todas as contradicións, a escolla entre a
dialéctica
esquerda-
dereita e
nacionalis-
mo-perife-
ria, foi mi-
litante de
esquerdas e
nacionalis-
ta. Detense
na súa par-
ticipación
no proceso
do estatu-
to, na loita
política e
sindical, no
agrarismo
ou no mo-
v e m e n t o
universita-
rio e de-
mostra o bo
facer do Xoán
Xesús González xor-
nalista que sabe que a súa
profesión debe ter “unha fun-
ción social, didáctica e moralizan-
te” e desenvolverse con “liberdade e independen-
cia” e que “nunca se debe pregar a intereses que
non sexan os do propio pobo”. Á cuestión da gue-
rra de África, á crítica literaria e de arte e á temática
musical nos seus artigos dedícalle o autor unha
análise en maior profundidade. No apartado sobre
o activismo cultural, a librería Niké ou a revista Re-
sol, realidades que comparte con Arturo Cuadrado,
poñen de manifesto o forte vencello vital entre po-
lítica e cultura. É de agradecer que Marcos Seixo
nos esclareza as contradicións nas súas visións so-
bre o laicismo e os dereitos da muller que contribú-
en a situar estes temas na época. No libro impresio-
na a súa participación como líder na resistencia ar-
mada contra o golpe fascista e os datos extraídos da
súa Causa Xudicial, que non foran analizados até
agora. O seu fusilamento, o 12 de setembro de 1936
por uns falanxistas en Boisaca, estaba anunciado
Sen caer na haxiografía o libro ten o valor de amo-
sar a biografía do pobo co que partillou a vida Xo-
án Xesús González. 

SEIXO PASTOR,Marcos, A loita permanente de
Xoán Xesús González, Ed. A Nosa Terra, Vigo, 2008,
281 páxinas.

E
ntre os novos nomes
das letras galegas, figu-
ra xa o de Alberto Le-

ma cunha interesante novela
titulada Unha puta percorre
Europa. Desde o mesmo tí-
tulo, o texto combina o
descaro humorístico xun-
to coa crítica social e a re-
flexión política. Non é esta
unha combinación fre-
cuente así que, roubándo-
lle a terminoloxía á inno-
vadora Blúmsdei de Cid
Cabido (Xerais, 2006), eu
diría que estamos diante
doutra obra tan poli-inco-
rrecta como atraínte.

Vexamos: un narrador
en terceira persoa coloca
ao lector nunha posición
de xuíz absoluto diante
das actuacións e, sobre to-
do, do discurso das perso-
naxes. O rexistro oral per-
mite que, non só coa con-
duta, senón tamén co seu
falar, estas vaian transmi-
tindo o seu pensamento.
Un pouco ao xeito das "ni-
volas" unamunianas que
obrigan ao lector a refle-
xionar sobre determinadas
cuestións morais como a
envexa, ou a conveniencia da
verdade, a novela de Lema
vaise desgranando nunha su-
cesión de diálogos de forma-
to moi pouco convencional e
de ritmo vertixinoso - isto úl-
timo nada ten que ver co au-
tor vasco e moito coa novela

n e g r a
norteameri-
cana-, que obri-
gan tamén ao lector a refle-
xionar sobre cuestións espe-
cíficas como o feminismo ou

a sexualidade, e,
fundamentalmen-
te, sobre a prostitu-
ción feminina. A
idea extrema das
protagonistas de
pasar a acción di-
recta e de empregar
a violencia para es-
pallar as súas ideas,
non xustifíca aque-
la, pero non invalida
o pensamento que
elas mesmas ver-
quen no chamado
"PUTAS ASASI-
NAS, MANI-
FESTÓ".  A prosti-
tución como forma
de escravitude asala-
riada, e a conniven-
cia das democracias
occidentais que tole-
ran e desculpan o
gran negocio mon-
tado arredor da
mercadoría do sexo,
vai ser o posiciona-
mento inicial do que

parten as protagonistas
do libro e que, en certa

maneira, será tamén com-
partido, no debate televisivo,
pola catedrática de Filosofía,
Marta Monteagudo, e ao que

ten que renunciar unha polí-
tica profesional como Diana
Freiré. Renuncia das ideas da
súa xuventude, o que, oca-
sionalmente, lee vai producir
certa má conciencia e algun-
has reflexións como as se-
guintes: “Nada de debates
sobre a lexislación vixente
que so condenaba o proxe-
netismo, pero non o consu-
mo. Nin o debate anterior a
ese, case filosófico, sobre se
un consumidor dése tipo
poderío se considerado ta-
mén cómplice, ou como
neste caso, autor dun delito,
dunha agresión non por
consentida menos violenta
contra outrapersoa.”. A pros-
titución, logo, como unha
forma de violencia.

Despois de que toda a
pseudo- esquerda teña xusti-
ficado a prostitución en no-
me da liberdade individual e
baixo a falacia de que cada-
quén é dono do seu propio
corpo, escoitar a Marta Mon-
tiagudo dicindo que as pros-
titutas non son libres, e que,
“máis ben son as carencias-
materiais e culturáis as que
as levan a aceptar esa situa-
ción” resulta, para unha lec-
tora coma min, altamente
reconfortante.

LEMA, Alberto, Unha puta
percorre Europa, Ed.
Galaxia, Vigo, 2008, 44
páxinas.

